MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 9


Il-Ħamis, 4 ta’ Awwissu, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-10.09 a.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Glenn Bedingfield ; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Naomi Cachia (sostituta tal-Onor. Clayton Bartolo, Ministru għat-Turiżmu), kienu preżenti.

TALBA

L-Iskrivana qalet it-talba.


MINUTI

Il-Minuti tal-Laqgħa Nru 8, li saret fit-28 ta’ Lulju 2022, kienu kkonfermati. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 002)

Il-Kumitat irriżuma mit-28 ta’ Lulju 2022 l-eżami ta’ dan ir-rapport.

Fl-10.12 a.m. in-Nutar Charles Mangion ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa f’laqgħa preċedenti.

Iċ-Chairman ippreżenta lill-Kumitat kopja ta’ artiklu intitolat “EXCLUSIVE: €84 million gas pipeline payout to be tax free for Electrogas, emails show” li deher fuq l-online portal The Shift News fit-30 ta’ Jannar 2022. (Dok. 17)

L-Onor. David Agius talab li Enemalta tipprovdi kopja tal-ittra datata 23 ta’ Mejju 2014, mibgħuta mill-istess Enemalta lis-Sur Marvin Gaerty, li hemm imsemmija f’Dok. 17.

Iċ-Chairman ippreżenta lill-Kumitat kopja ta’ artiklu intitolat “Mizzi’s man tasked with prepping Enemalta for Electrogas grilling” li deher fuq il-ġurnal The Times of Malta  online tat-3 ta’ Awwissu 2020. (Dok. 18)

Fl-10.39 a.m. in-Nutar Mangion spiċċa jagħti x-xhieda tiegħu.

Fl-10.42 a.m. is-Sinj. Lara Boffa, akkumpanjata mill-Avukat Vincent Micallef bħala l-assistent legali tagħha, ġiet imsejħa tidħol fil-Kamra tal-Kumitat u, wara li ngħatat il-ġurament, bdiet tagħti x-xhieda tagħha. 

Fil-11.16 a.m. is-Sinj. Boffa spiċċat tagħti x-xhieda tagħha.

Fil-11.17 a.m. is-Sur Steve Agius ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu. 

L-Onor. David Agius talab li l-Kumitat jingħata kopja tal-aġgenda kollha li permezz tagħhom kienu jiġu avvżati bil-laqgħat il-membri tal-Bord tad-Diretturi tal-Korporazzjoni Enemalta fil-perjodu tal-għoti tal-kuntratt lill-Konsorzju ElectroGas, u li fuqhom ikun hemm indikat id-data li fiha tkun intbagħtet l-aġenda. 

Iċ-Chairman ippreżenta lill-Kumitat kopja ta’ artiklu intitolat “Konrad Mizzi gifted Electrogas over €40 million in excise tax refunds” li deher fuq l-online portal The Shift News fis-7 ta’ Settembru 2020. (Dok. 19), u talab sabiex il-Kumitat jitlob lil Enemalta tipprovdi kopja tal-ittra msemmija fl-istess artiklu.

F’12.03 p.m. is-Sur Steve Agius spiċċa jagħti x-xhieda tiegħu.

F’12.04 p.m. l-Inġinier Jonathan Scerri ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu. 

Fis-12.50 p.m. ix-xhieda tal-Inġinier Scerri u d-diskussjoni dwar dan ir-rapport kienu nterrotti u baqgħu aġġornati.

F’12.52 p.m. iċ-Chairman aġġorna l-Kumitat għal nhar it-Tlieta, 13 ta’ Settembru 2022, fl-10.00 a.m. fejn il-Kumitat kellu jkompli jisma’ x-xhieda tal-Inġinier Jonathan Scerri u wara, l-Awditur Ġenerali jiġi mistieden sabiex iwieġeb għal xi kummenti li saru mill-istess Inġinier Scerri waqt ix-xhieda tiegħu. 

